
КОМИ РЕСПУБЛИКАСА ОЛАНПОДУВ ЁРД

КОМИ РЕСПУБЛИКАСА ОЛАНПОДУВ ЁРДЛÖН

КЫВКÖРТÖД
Гражданка Елизавета Васильевна Уляшевалöн норасьöм серти «Коми Республикаын олысьяслы социальнöй отсöг йылысь» Коми Республикаса 2004 во ноябр 12 лунся 55-РЗ №-а Оланпас збыльмöдöм кузя мераяс йылысь» Коми Республикаса Правительстволöн 2004 во декабр 31 лунся 280 №-а шуöмлысь оланподувлы лöсялöмсö прöверитöм йылысь делö кузя

Сыктывкар                                                                         2007 вося ноябр 14 лун      

Коми Республикаса Оланподув Ёрд, кöнi веськöдлысьнас вöлі Ю.В. Гаврюсов, ёрдысьяснас – А. В. Проскуров, П.Ф. Пунегов, С.Г. Толстов, 

кöнi участвуйтiс Коми Республикаса Юралысьöс да Коми Республикаса Правительствоöс петкöдлысь С. П. Сафина – Коми Республикаса Юралысьлöн да Коми Республикаса Правительстволöн Администрацияын Государственно-правовöй  веськöдланінса социальнöй законодательство юкöнлöн консультант,
видлалiс восьса ёрд заседание вылын гражданка Елизавета Васильевна Уляшевалысь «Коми Республикаса олысьяслы социальнöй отсöг йылысь» Коми Республикаса 2004 во ноябр 12 лунся 55-РЗ №-а Оланпас збыльмöдöм кузя мераяс йылысь» Коми Республикаса Правительстволöн 2004 во декабр 31 лунся 280 №-а шуöмлысь оланподувлы лöсялöмсö прöверитöм йылысь норасьöм.
Докладчик-ёрдысь С. Г. Толстовлысь юöртöмсö, кöні вöзйыссис дугöдны делö кузя производствосö, делöын участвуйтысьяслысь висьтасьöмсö кывзöм бöрын Коми Республикаса Оланподув Ёрд 

пасйис:

Коми Республикаса Оланподув Ёрдö шыöдчис гражданка Елизавета Васильевна Уляшева, коді эскöдö, мый Коми Республикаса Правительстволöн 2004 во декабр 31 лунся 280 №-а шуöм оз лöсяв оланподувлы, мый сылысь, кыдзи содтöд тöдöмлун сетысь педагоглысь, дзескöдöма сиктын да рабочöй посёлокъясын велöдысьяслысь коммунальнöй услугаяс мынтöм кузя педагогическöй уджалысьяслы социальнöй отсöг сетöм вылö правосö.
Шыöдчöмыс лыддьыссьö позянаöн, кыдзи урчитöма "Коми Республикаса Оланподув Ёрд йылысь" Коми Республикаса Оланпаслöн 79 статьяöн да норасьöм видлалöм кузя делöсö вöлі шуöма кывзыны 2007 во ноябр 14 лунын.
2007 во ноябр 13 лунö Коми Республикаса Оланподув Ёрдö воис Е. В. Уляшевалöн  шыöдчöмсö бöр босьтöм йылысь корöм, сідзкö, норасьöм кузя делö видлалöмсö лоö дугöдöма.
Вылынджык висьталöм вылö, "Коми Республикаса Оланподув Ёрд йылысь" Коми Республикаса Оланпаслöн 40, 63 да 73 статьяяс вылö подуласьöмöн, Коми Республикаса Оланподув Ёрд 

шуис:
1. «Коми Республикаса олысьяслы социальнöй отсöг йылысь» Коми Республикаса 2004 во ноябр 12 лунся 55-РЗ №-а Оланпас збыльмöдöм кузя мераяс йылысь» Коми Республикаса Правительстволöн 2004 во декабр 31 лунся 280 №-а шуöмлысь оланподувлы лöсялöмсö прöверитöм йылысь гражданка Е.В. Уляшевалысь шыöдчöм кузя производствосö дугöдны.

2. Тайö Кывкöртöдыс лоö  бöръяöн, оз обжалуйтсьы, вынсялö пыр жö сiйöс юöртöм бöрын да уджалö веськыда.

3. "Коми Республикаса Оланподув Ёрд йылысь" Коми Республикаса Оланпаслöн 72 статья серти тайö Кывкöртöдсö колö пыр жö йöзöдны "Коми Республикаса государственнöй власьт органъяслöн индöд-тшöктöмъяс" журналын да "Республика" газетын.

Коми Республикаса Оланподув Ёрд

